დანართი 1.
შპს ,,ალიანს მედი+“
2011 წლის  15 სექტემბერს, ერთი მხრივ საქართველოს ეკონომიკისა და მდგრადი განვითარების სამინისტროს (,,გამყიდველი“), შრომის, ჯანმრთელობისა და სოციალური დაცვის სამინისტროს (,,სამინისტროს“) და მეორე მხრივ შპს ,,ალიანს მედი+“ (,,მყიდველი“) შორის გაფორმდა ნასყიდობის ხელშეკრულება, რომლის თანახმად, მყიდველს ხელშეკრულების მუხლი 2-ით განსაზღვრულ ფასად გადაეცა ხელშეკრულებით განსაზღვრული უძრავი და მოძრავი ქონება.  აქედან,  2.4. პუნქტის თანახმად, ,,მყიდველს“ ხელშეკრულების პირველი მუხლით განსაზღვრული უძრავი ქონება გადაეცემა 3.1.7. პუნქტით ნაკისრი ვალდებულების შესრულების პირობით, რომელიც გულისხმობდა: ,,უზრუნველყოს დანართი №5-ით გათვალისწინებული ბაზისური სამედიცინო სერვისების უწყვეტობა ბოლნისის, დმანისის, ამბროლაურის, ონის, ცაგერის, მესტიის და ხაშურის მუნიციპალიტეტებში, შესაბამისი სახელმწიფო პროგრამების ფარგლებში გარდამავალი პერიოდის დასასრულიდან 7 წლის განმავლობაში და დანართი №5-ში განსაზღვრული სპეციფიური პირობების გათვალისწინებით და გეოგრაფიული ხელმისაწვდომობის პრინციპის დაცვით. ამასთან, ამავე პუნქტით განსაზღვრული ვალდებულება ქარელის და ლენტეხის მუნიციპალიტეტებში უზრუნველყოს მხოლოდ დანართი №5-ის პირველი პუნქტის შესაბამისად“.
ბაზისური სერვისების უზრუნველყოფის ვალდებულება ,,მყიდველს“ (შპს ,,ალიანს მედი+“ (შპს ,,მედიქალ პარკი საქართველო“)) ეკისრებოდა გარდამავალი პერიოდის დასასრულიდან 7 წლის განმავლობაში, ხოლო გარდამავალი პერიოდი განისაზღვრა ,,ხელშეკრულების გაფორმებიდან არაუგვიანეს 2011 წლის 1 ოქტომბრიდან ,,სახელმწიფო პროგრამების ფარგლებში მოსახლეობის ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ“ საქართველოს მთავრობის 2009 წლის 9 დეკემბრის №218 დადგენილების მე-8 მუხლის მე-7 პუნქტით გათვალისწინებული ვადის დადგომამდე“, რაც  დაიწყო მესტიისათვის 2012 წლის 31 მარტს, სხვა რაიონებში - 2011 წლის 1 დეკემბერს. 
[bookmark: _GoBack]ხელშეკრულების  4.4 პუნქტის თანახმად, ,,ხელშეკრულების 3.1.7 პუნქტით გათვალისწინებული ვალდებულებები შესრულებულად ითვლება ,,სამინისტროს“ მიერ მომზადებული დასკვნის საფუძველზე ,,გამყიდველის“ მიერ მათი დადასტურების მომენტიდან. ,,სამინისტრო“ ვალდებულებების შესრულების შესახებ დასკვნას ,,გამყიდველს“ წარუდგენს იმ შემთხვევაშიც, თუ ჯანმრთელობის დაცვის შესაბამისი სახელმწიფო პროგრამების ფარგლებში გამოვლინდა  სერვისების ალტერნატიული მიმწოდებელი, ამავე მიმწოდებლის მიერ აღებული ვალდებულებების მოქმედების პერიოდის განმავლობაში“.
ამასთან, გასათვალისწინებელია ის ფაქტიც, რომ საქართველოს მთავრობის 2014 წლის 28 ნოემბრის N2093 განკარგულების შესაბამისად, სახელმწიფოს მიერ გამოსყიდულ იქნა შპს „ალიანს მედი+ - ის“ საკუთრებაში არსებული სამედიცინო ცენტრები  მესტიის, ონის, ცაგერის და ამბროლაურის მუნიციპალიტეტებში და ქონება შეტანილი იქნა შპს „რეგიონული ჯანდაცვის ცენტრის“ კაპიტალში.
1. ,,სამედიცინო ტრანსპორტირებას და სასწრაფო სამედიცინო მომსახურება“.
საქმიანობის უფლება: საქართველოს მთავრობის 2009 წლის 9 დეკემბრის №218 დადგენილების შესაბამისად შექმნილი ,,სამედიცინო რაიონების მიხედვით ვაუჩერის ფასის დადგენის, მზღვეველი კომპანიის გამოვლენისა და კონკურსის შედეგად გამოვლენილი მზღვეველის ან ამხანაგობის მიერ აღებულ ვალდებულებათა შესრულებისა და ასევე, პროგრამის ზედამხედველობის მიზნით შექმნილი უწყებათაშორისი კომისიის“  2013 წლის 28 დეკემბრის №13 სხდომის გადაწყვეტილებათა საფუძველზე, საქართველოს მთავრობის მიერ მიღებულ იქნა გადაწყვეტილება ,,სასწრაფო სამედიცინო დახმარების“ სახელმწიფო დახმარების სერვისის სახელმწიფო მართვაში გადაცემის თაობაზე (საქართველოს მთავრობის 2014 წლის 17 იანვრის №89 დადგენილება) და 2014 წლის 1 აპრილიდან  შპს ,,ალიანს მედი+“ (შპს ,,მედიქალ პარკი საქართველო“) აღარ ფიქსირდება ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სასწრაფო სამედიცინო დახმარების“ კომპონენტის მიმწოდებლად (ყველა ზემოაღნიშნულ მუნიციპალიტეტში ოპერირება დაიწყო 2011 წლის 1 ოქტომბრიდან).
უწყებათაშორისი კომისიის 2014 წლის 7 აპრილის სხდომაზე განხილულ იქნა საკითხი  ,,სოფლის ექიმის და სასწრაფო სამედიცინო დახმარების სახელმწიფო მართვაში გადასვლასთან დაკავშირებით, ოპერატორ კომპანიებთან გაფორმებულ შესაბამის ნასყიდობის ხელშეკრულებებში ცვლილებების შეტანის შესახებ“ და მიღებულ იქნა გადაწყვეტილება: ,,ეთხოვოს საქართველოს ეკონომიკისა და მდგრადი განვითარების სამინისტროს სსიპ ,,სახელმწიფო ქონების ეროვნულ სააგენტოს“, საქართველოს შრომის, ჯანმრთელობისა და სოციალური დაცვის სამინისტროსთან ერთად უზრუნველყოს აღნიშნული პროცესის კოორდინაცია, რათა სოფლის ექიმისა და სასწრაფო სამედიცინო დახმარების სახელმწიფო მართვაში გადასვლასთან დაკავშირებით, მოხდეს შესაბამისი ცვლილებების შეტანა იმ ხელშეკრულებებში, რომლებიც კომპანიებს ავალდებულებენ ბაზისური სერვისების ნუსხით განსაზღვრული მომსახურების შენარჩუნებას შესაბამის მუნიციპალიტეტებში“. 
სსიპ სამედიცინო საქმიანობის სახელმწიფო რეგულირების სააგენტოს უფროსის 2011 წლის 29 სექტემბრის N02-969/ო ბრძანების თანახმად,  შპს ,,მედიქალ პარკი საქართველო“ ფლობს  ,,სასწრაფო სამედიცინო დახმარების ლიცენზიას“,   ფაქტიურ მისამართზე: ბოლნისი, დავით აღმაშენებლის ქ. N25, (სალიცენზიო მოწმობა №002098, ხოლო ცალკეულ რაიონებში:  ხაშური, რუსთაველის ქ, N31;  ონი, ვახტანგ VI-ის N10;  ამბროლაური, ბრატისლავა-რაჭის ქ. N12;  ცაგერი, რუსთაველის ქ. N31; მესტია, გაბლიანის ქუჩა; დმანისი, გორგასლის ქ. N17 -   მიეცა საქმიანობის განხორციელების  უფლება  (ფილიალები),  ასევე 2011 წლის 29 სექტემბრიდან.
სსიპ სამედიცინო საქმიანობის სახელმწიფო რეგულირების სააგენტოში მიმართვის საფუძველზე,  აღნიშნული  საქმიანობის ლიცენზია  და შესაბამისად,  საქმიანობის განხორციელება, მ.შ. ფილიალებშიც,   სააგენტოში    შემოტანილი განაცხადის საფუძველზე,  გაუქმდა 2015 წლის 11 მარტს (ბრძანება N02-316/ო  11.03.2015წ). 
სახელმწიფო პროგრამები: გარდამავალი პერიოდის დასრულების შემდეგ, სერვისის გადაბარებამდე, სსიპ სოციალური მომსახურების სააგენტოში ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სასწრაფო სამედიცინო დახმარების“ კომპონენტის  ფარგლებში ოპერატორი კომპანიების, მ.შ. შპს ,,ალიანს მედი+“ (შპს ,,მედიქალ პარკი საქართველო“) მიერ, ყოველთვიურად  ხდებოდა შესრულებული სამუშაოს შესაბამისი საანგარიშგებო დოკუმენტაციის წარდგენა, ჯანდაცვის სახელმწიფო პროგრამების ადმინისტრირების წესით განსაზღვრულ ვადებში.
„სასწრაფო სამედიცინო დახმარების ლიცენზიით“ გათვალისწინებული  საქმიანობის  განხორციელება სახელმწიფოს მიერ,  კერძოდ,  პაციენტისათვის შესაბამისი სასწრაფო სამედიცინო  დახმარების  აღმოჩენა  და საჭიროების შემთხვევაში, პაციენტის სტაციონარში  ტრანსპორტირება,  არ ათავისუფლებს  შპს ,,ალიანს მედი+“ (შპს ,,მედიქალ პარკი საქართველო“) ნასყიდობის ხელშეკრულებით გათვალისწინებული სხვა ვალდებულებისაგან -(სტაციონარიდან რეფერალური შემთხვევის) სამედიცინო ტრანსპორტირება. 
სსიპ სამედიცინო საქმიანობის სახელმწიფო რეგულირების სააგენტოში არ ფიქსირდება სხვა განაცხადი, რომელიც საფუძვლად დაედებოდა  შპს ,,ალიანს მედი+“ (შპს ,,მედიქალ პარკი საქართველო“) მიერ ბაზისური სერვისების ნუსხით გათვალისწინებული ,,სამედიცინო ტრანსპორტირების“ ვალდებულების შესრულებისათვის  საჭირო უფლების დამადასტურებელი მოწმობის (ლიცენზია) მიღებას 2015 წლის 11 მარტის  შემდეგ.
სოციალური მომსახურების სააგნეტოს ინფორმაციით, შესაბამისი სახელმწიფო პროგრამის ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სამედიცინო ტრანსპორტირების“ კომპონენტის ფარგლებში, მიმწოდებელთა ჩამონათვალში არ ფიქსირდება შპს ,,ალიანს მედი+“ (შპს ,,მედიქალ პარკი საქართველო“) და მის მიერ გაწეული მომსახურება, ბაზისური სერვისების შესრულების ვალდებულების დასაწყისიდან ლიცენზიის გაუქმებამდე ხაშურის, დმანისის და ბოლნისის მუნიციპალიტეტებში, ასევე, სახელმწიფოს მიერ გამოსყიდულ სამედიცინო დაწესებულებების: მესტიის, ცაგერის, ონის და ამბროლაურის შესაბამის მუნიციპალიტეტებში, გამოსყიდვამდე (2014 წლის 18 დეკემბერი, როცა სახელმწიფო პროგრამებში ჩაენაცვლა შპს ,,რეგიონული ჯანდაცვის ცენტრი“).
შპს ,,ალიანს მედი+“ (შპს ,,მედიქალ პარკი საქართველო“) ბაზისური სერვისების შესრულების ვალდებულების დასაწყისიდან ლიცენზიის გაუქმებამდე (2015 წ. 11 მარტი) ხაშურის, დმანისის და ბოლნისის მუნიციპალიტეტებში, ასევე, სახელმწიფოს მიერ გამოსყიდულ სამედიცინო დაწესებულებების: მესტიის, ცაგერის, ონის და ამბროლაურის შესაბამის მუნიციპალიტეტებში, გამოსყიდვამდე (2014 წლის 18 დეკემბერი, როცა სახელმწიფო პროგრამებში ჩაენაცვლა შპს ,,რეგიონული ჯანდაცვის ცენტრი“) არ ასრულებდა ,,სამედიცინო ტრანსპორტირებას და სასწრაფო სამედიცინო მომსახურება“
2. ანტენატალური  მეთვალყურეობის უზრუნველყოფა, სულ მცირე, მუნიციპალურ დონეზე და საჭიროების შემთხვევაში, მაღალი რისკის მქონე ორსულების რეფერალი.
საქმიანობის უფლება: სსიპ სამედიცინო საქმიანობის სახელმწიფო რეგულირების სააგენტოს ინფორმაციით (№02/49762 07.07.15წ), შპს „ალიანს მედი+“ (შპს ,,მედიქალ პარკი საქართველო“), დმანისს, ბოლნისსა და ხაშურში ფლობს სტაციონარული სამედიცინო დაწესებულების ნებართვის  სანებართვო დანართს ,,მეანობა“-ში (ბოლნისი - 12.11.2011წ-დან - 28.01.2015-მდე (ნებართვა გადასცა შპს „ახალ სამედიცინო ცენტრს“); ხაშური - 12.12.2011-დან - 29.09.2014-მდე (ნებართვა გადაეცა შპს "ალიანს მედ სერვისს"); დმანისი - 27.12.11წ-დან 28.01.2015-მდე (ნებართვა გადასცა შპს „ახალ სამედიცინო ცენტრს“), ასევე, აქვს გაკეთებული შეტყობინება (ბოლნისი - 18.11.2011წ და ხაშური - 28.09.11წ) შესაბამის უწყებაში ამბულატორიული მაღალი რისკის შემცველ სამედიცინო საქმიანობაში ,,სამეანო-გინეკოლოგიური საქმიანობა“, დანარჩენ მუნიციპალიტეტებში შპს „ალიანს მედი+“ არ ფლობს არც სანებართვო დანართს და არც შეტყობინება არ აქვს გაკეთებული. 
სახელმწიფო პროგრამები: სსიპ სოციალური მომსახურების სააგენტოს ინფორმაციით (№04/52974 17.07.15წ), შპს ,,ალიანს მედი+“ (შპს ,,მედიქალ პარკი საქართველო“) ხაშურის  სამედიცინო ცენტრის მიერ დედათა და ბავშვთა სახელმწიფო პროგრამის ანტენატალური მომსახურების კომპონენტში გაწეული მომსახურების დამადასტურებელი მასალა  მოწოდებულია  მხოლოდ 2011 წლის ოქტომბრიდან 2012 წლის მარტის ჩათვლით (დანარჩენ პერიოდში არ ხდებოდა ანტენატალური სერვისების მიწოდება სახელმწიფო პროგრამის ფარგლებში), ხოლო ბოლნისის სამედიცინო ცენტრიდან - 2012 წლის 1 აპრილიდან ნებართვის გადაცემამდე (ნაცვლად 1.12.2011). 2015 წლის პირველი თებერვლიდან ბოლნისში სამედიცინო მომსახურების მიმწოდებლად უკვე რეგისტირებულია შპს „ახალი სამედიცინო ცენტრი“.  
3. ინფექციური დაავადებების მკურნალობის ხელმისაწვდომობა
 საქმიანობის ნებართვა:  სსიპ სამედიცინო საქმიანობის სახელმწიფო რეგულირების სააგენტოში არსებული ინფორმაციით, სტაციონარული სამედიცინო დაწესებულების ნებართვის  სანებართვო დანართს ინფექციური დაავადებების მკურნალობისათვის ფლობდა შპს ,,ალიანს მედი+“ (შპს ,,მედიქალ პარკი საქართველო“) ყველა სამედიცინო დაწესებულება (ბოლნისი - 12.12.2011-დან - 28.12.2015-მდე, დმანისი - 27.12.2011-დან - 28.01.2015-მდე, ამბროლაური - 25.08.2011-დან - 19.12.2014-მდე, ონი - 27.12.2011-დან - 18.12.2014-მდე, ცაგერი - 27.12.2011-დან - 18.12.2014-მდე მესტია - 10.02.2012-დან - 18.12.2014-მდე და ხაშური - 12.12.2011-დან - 29.09.2014-მდე). შესაბამისად, მას გააჩნდა აღნიშნული საქმიანობის წარმოების უფლება როგორც სტაციონარულად, ისე ამბულატორიულად ერთი და იგივე მისამართზე.
სახელმწიფო პროგრამები: შპს ,,მედიქალ პარკი საქართველო“/,,ალიანს მედი+“ სამედიცინო ცენტრები ,,ინფექციური დაავადებების მართვის“ სახელმწიფო პროგრამაში მონაწილეობდნენ შემდეგნაირად: დმანისი და ბოლნისი - 2012 წლის 1 სექტემბრიდან – სანებართო დანართის ჩაბარებამდე, ნაცვლად 1.12.2011-ისა. ონისა და მესტიის მუნიციპალიტეტშიც ინფექციური მომსახურების სახელმწიფო პროგრამა დაწყებულია 01.09.12 წ (ნაცვლად 01.12.2011-ისა) და გაგრძელდა სახელმწიფოს მიერ სამედიცინო ცენტრის გამოსყიდვამდე (შპს „რეგიონული ჯანდაცვის ცენტრი“ ინფექციური დაავადებების მართვის სახელმწიფო პროგრამის მიმწოდებლად ონში დარეგისტრირდა 2014 წლის 19 დეკემბერს). 
 ხაშურის სამედიცინო ცენტრი არ მონაწილეობდა აღნიშნულ პროგრამაში გარდამავალი პერიოდის დასრულებიდან სანებართო დანართის ჩაბარებამდე. 

